
Oqaluuserisassanut nassuiaat. 

(Inatsisartut Siulittaasuat) 

 

 

Naalakkersuisut siunnersuutinik nalunaaruteqarfissaq qaangiutereersoq oqaluuserisassanut 

immikkoortunik nutaanik marlunnik, imm. 36 aamma 37, nalunaaruteqarput. Immikkoortuni 

pineqarput inatsisini siusinnerusukkut akuersissutigineqareersimasuni oqaasertaliinernik 

erseqqissaanerit pisariaqartut. 

Malittarisassat piffissaliussallu atuuttut sanioqqunneqarsinnaanerat siulittaasoqarfiup 

akuerisimavaa, taamalu immikkoortut marluk taakku ataatsimiinnermut ingerlasumut 

ilanngunneqarnissaat akueralugu. 

 

Immikkoortut ulloq 9. november siullermeerneqassapput, ulloq 13. november 

aappassaaneerneqarlutik, kiisalu ulloq 16. november pingajussaaneerneqarlutik. 

 

Immikkoortut qulequtaraat: 

Imm. 36: Uunga siunnersuut: Isumaginninnermik suliassaqarfimmi pissaanermik atuineq 

pillugu Inatsisartut inatsisaata allanngortinneqarneranik Inatsisartut inatsisaat nr. xx, xxx 

2017-imeersoq. 

(Inatsisip kalaallisut oqaasertaani § 13, imm. 1-imi erseqqissaaneq) 

Imm.37: Uunga siunnersuut: Meeqqat tapersersorneqarnissaat pillugu Inatsisartut inatsisaata 

allanngortinneqarneranik inatsisartut inatsisaat nr. xx  xx. xxx 2017-imeersoq. 

(Inatsisip kalaallisut oqaasertaani § 32 imm. 1-imut aamma 46 imm. 5-imut erseqqissaaneq) 

 

Inatsisinut Ataatsimiititaliaq immikkoortunut 106-imut 122-mullu ulloq 7. november 

isumaliutissiissuteqarpoq. Immikkoortut tamarmik ulloq 9. november 

aappassaaneerneqartussaapput ullorlu 14. november pingajussaaneerneqarlutik. 

Isumaliutissiissutit tunniunneqarnissaannut piffissarititap ullormik ataatsimik 

sanioqqunneqarnissaanik immikkut akuersissuteqarnissaq siulittaasoqarfiup akueraa, 

taamaalillutillu immikkoortut tamarmik ulloq 9. november 

aappassaaneerneqarsinnaaniassammata? 

Immikkoortut pineqartut qulequtaraat: 

Imm. 106: Kommunit aqunneqarnerat pillugu Inatsisartut 

inatsisaat nr. xx, xx. xxx 2017-imeersoq, aamma 

Imm. 122: Siunnersuut uunga: Naalakkersuinikkut sulinermut aningaasatigut 

tapiissuteqartarneq pillugu Inatsisartut inatsisaata allanngortinneqarneranik Inatsisartut 

inatsisaat nr. xx, uu. qqqq 2017-imeersoq 

